
Canllawiau ymarferol ar gyfer  
rheoli glaswelltiroedd er lles  
Britheg y Gors yng Nghymru



Ar laswelltiroedd gwlyb (porfa Rhos) y mae Brithegion y Gors i’w 
cael fel rheol yng Nghymru, ond maent yn bresennol hefyd ar slaciau 
gwlyb mewn twyni tywod, ar gorstiroedd ac ar laswelltiroedd 
calchfaen ar hyd Arfordir Sir Benfro. 

Mae niferoedd y glöyn byw hwn yn dirywio yng Nghymru o ganlyniad 
i golled, dirywiad a drylliad ei gynefin. Mae wedi dioddef gostyngiad o 
40% yn ei ddosbarthiad a lleihad o 60% yn ei niferoedd dros y 30 
mlynedd diwethaf. Mae angen gweithredu ar frys os ydym am stopio 
a gwrthdroi dirywiad y glöyn byw hwn, a’r un broses sy’n digwydd i 
anifeiliaid a phlanhigion eraill sy’n dibynnu ar yr un cynefinoedd. 

Mae’r daflen hon yn disgrifio’r cynefin lle mae Britheg y Gors yn 
bresennol, gan esbonio sut i reoli’r safleoedd hyn gyda golwg ar 
ddiogelu ei dyfodol.

Map: Y dirywiad yn nosbarthiad Britheg y Gors yn y DU ers 1970.

Britheg y Gors – rhywogaeth 
eiconig glaswelltiroedd Cymru

Cylchdro bywyd a gofynion 
Britheg y Gors

Mae Britheg y Gors yn hedfan o ganol mis Mai tan ddiwedd mis 
Mehefin. Mae’r fenyw yn dodwy sypiau mawr o wyau ar wyneb isaf 
dail Bara’r Cythraul. Bydd lindys bach brown dreiniog yn dod allan fis 
yn ddiweddarach, a gellir eu gweld yn ymborthi gyda’i gilydd ar ddail 
Bara’r Cythaul o fewn gwe sidanaidd. Cyn misoedd y gaeaf mae  
gwe aeafu ddwys yn cael ei gweu, i lawr mewn tuswau gwelltog, i 
amddiffyn y lindys rhag y tywydd a’u hysglyfaethwyr. Mae’r lindys yn 
dod allan ym mis Chwefror a dechrau mis Mawrth, cyn ymwahanu’n 
aml i chwilio am blanhigion newydd Bara’r Cythraul. Erbyn diwedd 
mis Ebrill mae’r lindys yn chwilera ac yn dod allan yn löynnod byw 
aeddfed ddwy i dair wythnos yn ddiweddarach.

Mae Brithegion y Gors yn byw mewn meta-boblogaethau,  
sef grwpiau o boblogaethau lleol a gysylltir trwy wasgariad 
achlysurol. Golyga hyn fod ar y glöyn byw angen rhwydweithiau 
o gynefinoedd â chysylltiad rhwydd rhyngddynt.  
Mae canlyniadau gwaith ymchwil yn awgrymu bod angen o leiaf 70ha 
o gynefin wedi’i reoli’n addas mewn tirwedd os yw’n mynd i oroesi.

Dylid targedu i ddibenion rheolaeth bob safle yn y dirwedd lle mae’r 
rhywogaeth yn byw, sydd, neu a allai fod, yn gynefin addas iddo. 
Safleoedd sydd o fewn 2km i safleoedd lle mae Britheg y Gors yn 
byw eisoes yw’r flaenoriaeth, ond mae unrhyw safle o fewn 5km yn 
bwysig. Er na ddefnyddir pob safle efallai bob blwyddyn, maen nhw i 
gyd yn werthfawr; gall y safleoedd achlysurol hyn gynnig cynefin yn 
ystod y blynyddoedd sydd fwyaf ffyniannus i’r glöyn byw, gan 
ddarparu ffynonellau poblogaethau wedyn os bydd y safleoedd  
craidd yn methu, a thrwy hynny gwella cadernid y rhwydwaith.

Os ydych chi am reoli porfa Rhos er lles Britheg y Gors a 
rhywogaethau nodweddiadol eraill, dyma ichi nodau i anelu atynt:

• Porfa duswog anwastad strwythuredig ar ddiwedd y tymor pori 
(diwedd mis Medi fel rheol), rhyw 12–25 cm (5–10”) o uchder. 
Mae’r amgylchiadau hyn yn cynnig ardaloedd epilio addas, 
cyflenwad bwyd digonol i’r larfâu, a rhywle i ymgysgodi trwy 
fisoedd y gaeaf. Mae peth glaswellt marw neu ddeiliach marw yn 
elfen bwysig y gall y larfâu dorheulo arni.

• Presenoldeb planhigion sy’n blodeuo’n aml megis Ysgall, Bara’r 
Cythraul a Fioled y Gors, gan ddarparu planhigion bwyd sy’n 
bwysig i’r larfâu a ffynonnellau neithdar i’r glöynnod byw aeddfed.

• Rhywogaethau prysgwydd yn gorchuddio hyd at 5–10% o’r 
arwynebedd i gyd, gan ddarparu cysgod hanfodol.

Y ffordd orau o gyflawni hyn yw: 

• Pori helaeth rhwng mis Mai a mis Medi gan wartheg a/neu ferlod. 
Mae bridiau brodorol megis Eidion Du Cymreig a Merlod Mynydd 
Cymreig yn wydn ac yn dra chymwys, ond gall bridiau eraill y brif 
ffrwd fod yn addas yn ogystal. Mae sathru cymedrol, yn enwedig 
ar glytiau tuswog, yn creu pocedi o ddaear noeth lle bydd 
planhigion yn egino. 

• Gwirio’r safle’n rheolaidd. Awgrymir fel canllaw bras un fuwch  
neu ferlen i bob hectar (2.5 erw) am dri mis, ond gall y bydd  
yn rhaid i’r dwysedd stocio amrywio yn ôl yr amgylchiadau ar  
y safle; efallai y bydd angen symud y da byw i ffwrdd yn gynnar 
mewn blwyddyn sech, neu stocio’n hwyrach mewn blwyddyn 
wlyb (Medi–Tachwedd) er mwyn sicrhau amgylchiadau addas  
yn y cynefin.

 

Sut i reoli safleoedd er lles  
Britheg y Gors Porfa Rhôs   –  

wedi’i rheoli’n dda. 

Porfa Rhôs   – rhy drwchus/
heb ei phori’n ddigono.

Porfa Rhôs   – 
wedi’i gor-bori. 

Glaswelltiroedd llaith

Cynefin glaswelltirog corsiog yw ‘porfa Rhos’, sy’n nodweddiadol o 
Gymru. Mae ynddo gyfoeth o fywyd gwyllt, yn cynnwys planhigion 
nodweddiadol megis Ysgallen y Ddôl, Bara’r Cythraul a Charwe 
Troellog, sy’n tyfu ymhlith llystyfiant a dra-arglwyddiaethir gan Wellt 
y Gweunydd a gwahanol fathau o frwyn. Mae’r cynefin hwn yn 
digwydd fel rheol fel rhan o frithwaith sy’n cynnwys rhostir gwlyb, 
glaswelltir mwy sych a phrysgwydd. 

Yng Nghymru, porfa Rhos yw’r prif gynefin a ddefnyddir gan  
Fritheg y Gors ynghyd â rhywogaethau nodweddiadol eraill  
megis y Fritheg Berlog Fach, y Gwalchwyfyn Gwenynaidd  
Ymyl Gul, y Pathew (Bathor) a’r Fyniar. Mae Tylluanod  
Gwynion a Thylluanod Clustiau Byrion yn ei defnyddio  
hefyd i hela. Bydd rheoli cynefinoedd er lles Britheg y  
Gors yn fuddiol i lu o rywogaethau, ac mae presenoldeb  
poblogaethau ffyniannus y glöyn byw yn arwydd o  
amgylchedd naturiol iach.

Gwalchwyfyn 
Gwenynaidd Ymyl Gul

Bywyd gwyllt Porfa 
Rhos: Bara’r Cythraul.



Gwarchod Glöynnod Byw
Elusen genedlaethol yw Gwarchod Glöynnod Byw, a chanddi’r nod o achub a chadw 
glöynnod byw, gwyfynod a’u cynefinoedd. 

Swyddfa Cymru: 01792 642972, e-bost: wales@butterfly-conservation.org, 
wefan: butterfly-conservation.org/wales.

Cwmni wedi’i gyfyngu gan warant a’i gofrestru yn Lloegr (2206468). Swyddfa 
Gofrestredig: Manor Yard, East Lulworth, Wareham, Dorset, BH20 5QP. Elusen wedi’i 
chofrestru yng Nghymru a Lloegr (254937) ac yn Yr Alban (SCO39268).

Lluniau: G. Tordoff,  C. Williams, B. Williams and A. Rowe.

Cynhyrchwyd y daflen hon gyda chefnogaeth y Loetri Genedlaethol.  
Dyluniwyd y daflen gan Immediate Media.

Gwartheg yn pori 
ar borfa Rhos.

Pwysigrwydd Prysgwydd

Adfer Safleoedd

Rhagor o gymorth a chyngor

Mae rhaid cadw rheolaeth reolaidd yn aml ar brysgwydd mewn 
cynefinoedd sy’n cynnwys glaswelltir. Serch hynny mae prysgwydd yn 
darparu cynefin pwysig ar gyfer trychfilod (e.e. Brithribinod Gwyrdd) 
a nythfeydd ar gyfer adar; ni ddylid byth eu dileu felly. Lefelau o 5–10% 
ar draws y safle sydd orau. Tra’n cyflawni gwaith rheoli prysgwydd, 
gochelwch rhag niweidio’r cynefin â pheirianwaith trwm. Dylid mynd â 
deunyddiau wedi’u torri i ffwrdd o’r safle, neu eu llosgi mewn mannau 
dynodedig, a hynny os oes modd ar ddalennau haearn sinc fel y gellir 
mynd â’r lludw llawn maethynnau o’r safle’n rhwydd. Triniwch fonion  
â phlaladdwr priodol i atal y prysgwydd rhag ail-ddechrau tyfu’n syth 
ar ôl ichi eu torri.

Dylid cael gwared â’r haen o ddeiliach marw fel rheol cyn ail-ddechrau 
pori, p’un ai drwy ei thorri (traean o’r cae bob blwyddyn, gan ddileu 
sgil-dyfiant) neu drwy ei llosgi, cyn ail-ddechrau pori’n raddol.  
Bydd ‘blits-bori’ yn dinistrio’r rhan fwyaf o gynefin yr infertebrata ar  
y safle. Y nod yw graddol wneud y llysdyfiant yn fwy agored i hybu 
ymlediad a dwysedd Bara’r Cythraul a phlanhigion llai eraill. Mae hyn 
yn cyfartalu’r baich gwaith gan adael i’r porfelwr asesu sut mae’r  
da byw yn ymateb ac addasu’r lefelau stocio yn gyfatebol.

I gael rhagor o gymorth a chyngor cysylltwch â Gwarchod Glöynnod 
Byw isod. Mae’n bosibl y bydd cymorth ariannol ar gael trwy gynllun 
amaeth-amgylcheddol Cymru i hyrwyddo rheolaeth sy’n gefnogol i 
nodweddion amgylcheddol ar eich daliad. Gweinyddir y cynllun 
grantiau hwn gan Lywodraeth Cymru. Ewch i gov.wales neu 
cysylltwch â’ch swyddfa leol i gael rhagor o fanylion. Dylid ymgynghori 
â Chyfoeth Naturiol Cymru yng nghyswllt safleoedd dynodedig.

Traciau torri i 
annog pori da byw

• Mae’n bosibl y byddai torri’n achlysurol (Mawrth a Mehefin neu 
ddiwedd Gorffennaf os yw hi’n debyg bod Mynieir neu Ylfinirod  
yn epilio), neu losgi tua diwedd y gaeaf (Ionawr-dechrau Mawrth)  
yn ddefnyddiol mewn rhannau o’r safle nad yw’r da byw yn eu 
defnyddio, er mwyn cadw rheolaeth ar glytiau dwys o frwyn, 
prysgwydd ifanc neu laswelltydd rhy fras, ac os oes haen o 
ddeiliach marw wedi cronni. Dylai pob deunydd sydd wedi’i dorri 
gael ei symud i ffwrdd. Gochelwch rhag llosgi na thorri mwy na 
thraean o’r safle mewn blwyddyn. Mae torri, pladuro a llosgi’n 
anaddas ar safleoedd epilio Britheg y Gors. 

Gochelwg rhag:

• Sathru gormodol a gor-bori mewn mannau lle porir yn ddwys; 
byddai hyn yn arwain at golli planhigion Bara’r Cythraul addas a’r 
cysgod a ddarperir gan borfa duswog. 

• Tan-bori neu roi’r gorau i bori a fyddai’n gadael i laswelltydd bras 
dresmasu; bydd haen o ddeiliach marw’n cronni ac yn tagu’r 
planhigion sy’n blodeuo gan gynnwys Bara’r Cythraul, a bydd 
rhywogaethau prysgwydd yn cyflym lenwi’r safle. 

• Mae defaid yn anaddas fel rheol gan eu bod yn bwyta planhigion 
Bara’r Cythraul gan greu porfa ‘dynn’.

Oherwydd amrywiaethau naturiol yn amgylchiadau’r safle a 
dewisiadau’r da byw o ran pori, efallai na fydd yn ymarferol bob  
amser ichi greu amgylchiadau cynefin delfrydol ar hyd a lled y safle. 
Anelwch serch hynny at greu’r maint mwyaf posibl o gynefin delfrydol 
trwy newid lefelau stocio a’r cyfnod pori a’u haddasu at 
amgylchiadau’r safle yn ystod y flwyddyn. Os bydd angen, annogwch y 
da i fentro i ardaloedd sydd heb gael eu pori’n ddigonol trwy losgi’r 
llysdyfiant neu agor llwybrau i mewn trwyddo. 


